
Allannguutissatut siunnersuummut naqqiut 

7. november 2025-mi siunnersuummut taarsiut 

(Siunnersuummi qulequttap immikkoortuanik, § 1-ip aallaqqaasiutaanik aamma § 6-ip 

qulequtaanik oqaatsitigut inatsimmilu teknikikut aaqqiineq) 

 

Allannguutissatut siunnersuut  

 

Uunga 

 

Umiarsualivimmiinnermut aamma umiarsuarni takornarianik angallassisuni ilaasut 

akileraarutaat pillugit Inatsisartut inatsisaata allanngortinnera pillugu Inatsisartut 

inatsisaat (Kangerlussuup umiarsualiviani akileraarutinut akigititanik umiarsuillu 

suussusaannik allannguineq kiisalu elektroniskinngorlugit nalunaaruteqartarnermut 

tunngatillugu aaqqiineq) 

 

Pingajussaaneerinninnermut Naalakkersuisunit saqqummiunneqartoq. 

 

§ 1-imut 

1.   Inatsisartut inatsisaata qulequtaa ima allanneqassaaq: 

”  Kangerlussuarmi umiarsualivissinnermut umiarsuarnullu aalajangersimasunut 

akileraarutinik allanngortitsineq, kiisalu elektroniskinngorlugit nalunaaruteqartarnermut 

tunngatillugu aaqqiineq.” 

 

 

2. § 1-imi aallaaqaasiut ima oqaasertalerneqassaaq: 

“  Umiarsualivimmiinnermut akileraarutit pillugit Inatsisartut inatsisaanni nr. 20, 30. oktober 

1992-imeersumi, tak. Namminersorlutik Oqartussat inatsimmik nalunaarutaat nr. 23, 26. april 

2024-meersoq, tulliuttut allanngortinneqassapput:” 

 

3.  § 1, imm. 2, imatut oqaasertalerneqassaaq: 

”§ 1-ip kingorna qulequtaq nutaaq ilanngunneqassaaq: 

“Umiarsualivimmiinnermut akileraarutit”” 

 

4.  § 1, imm. 5, imatut oqaasertalerneqassaaq: 

”5. § 3 ima oqaasertalerneqassaaq: 

”  § 3.  Umiarsuit tamarmik nunalinneranni umiarsualiviilluunniit avataanni kisarneranni 

imaluunniit Kalaallit Nunaanni kisarfimmut tikinneranni akileraarutinik ukuninnga 

akileeqquneqarput, taamaattorli § 6 takuuk: 

  Imm. 2.  Umiarsualivimmiinnermut akileraarut minnerpaamik 100 bruttotonimut (BT) 

ukununnga BT-mut akigititaqarlutik naatsorsorneqartassapput: 

1)  Umiarsuaq takornariartaat ullormut unnuamullu aallartittumut 1 kr. 10 oori, umiarsuup 

30.000 BT qaangersimanngippagu, taamaattorli § 3 takuuk.  

2)  Umiarsuup takornariartaatip BT-ia 30.000-uppat taannaluunniit qaangerpagu ullormut 

unnuamullu aallartittumut 2 kr. 20 ooriussaaq, taamaattorli imm. 3 takuuk. 

3)  Umiarsuaq ilaasunik angallassisussatut sananeqarsimasoq (umiarsuaq ilaasartaat) 100 BT-

iuppat taannaluunniit qaangerlugu angissuseqarpat ullormut unnuamullu 1 kr. 10 ooreqassaaq. 

4) Angallatit aalisariutit Danmarkimi, Savalimmiuni nunaniluunniit allani 

angerlarsimaffeqartutut nalunaarsorneqarsimasut ullormut unnuamullu aallartittumut 0 kr. 70 

ooreqarput.  

5) Umiarsuit nassiussanik angallassisartussatut sananeqarsimasut, kiisalu umiarsuit allat 

sap.ak. aallartinneri tamaasa 0 kr. 70 oori.  

  Imm. 3.  Sunngiffimmi angallatit nunanit allaneersut 100 BT ataallugu angissusillit, 

matumani angallatit tingerlaatillit, umiarsualivimmiinnermut akitsuutaat ullormut unnuamullu 

aallartittumut 300 kr.-qarput. 

  Imm. 4.  Umiarsuit takornariartaatit ilaasartaatillu Nuummi Kangerlussuarmilu tulanneranni 

ullormut unnuamullu aallartittumut akileraarut, umiarsuup bruttotonnagea 30.000 BT 

qaangersimanngippagu BT-mut 0 kr. 00 ooriussaaq, aamma umiarsuup BT-ia 30.000 -uppat 

taannaluunniit qaangerlugu angissuseqarpat BT-mut 0 kr. 70 ooriussaaq. Sunngiffimmi 

angallatinut nunanit allaneersunut akitsuut 0 kr.-uvoq.”” 

 

5. § 1, nr. 12, ima oqaasertalerneqassaaq: 

“ 12. § 6 kingorna qulequtaq nutaaq ilanngunneqassaaq: 

“Nalunaaruteqarneq, akunnaallisaaneq akiliinerlu” 

 

 

Siunnersuummut nassuiaatit 

 

Nalinginnaasumik nassuiaatit 

 

Allannguutissatut siunnersuutip kalaallisuuani siorna inatsit tunngavigalugit oqaatsit 

assigiilersinniarlugit naqqinneqarput kiisalu inatsisissatut siunnersuummi inatsimmi 

teknikikut aamma aaqqiisoqarluni. 

 

Allannguutissatut siunnersuummi aalajangersakkanut ataasiakkaanut nassuiaatit 

 

 

Nr. 1-imut 

Allannguutissatut siunnersuutitigut allannguutissatut siunnersuutip kalaallisuuani qulequtaq 

oqaatsitigut aaqqiivigineqarpoq. 

 

Nr. 2-imut 

 

Allannguutissatut siunnersuutitigut kalaallisuuani inatsimmut nalunaarut pineqartoq 

erseqqissarneqarpoq. 

 

Nr. 3-mut 

 

Allannguutissatut siunnersuutip kalaallisuuani siorna inatsit tunngavigalugit taaguutit 

assigiilersinniarlugit naqqinneqarput. 

 

Nr. 4-mut 

 

Allannguutissatut siunnersuutip kalaallisuuani siorna inatsit tunngavigalugit taaguutit 

assigiilersinniarlugit naqqinneqarput. 

 

Nr. 5-mut 

 

Allannguutissatut siunnersuummi kalaallisut nutserneqarnerani “akunnaallisaaneq” 

aaqqinneqarpoq. 

 

 

 

 

 


